
				এই পাতাটির মুদ্রণ সংশোধন করা প্রয়োজন। 
শ্ৰীযুক্ত রায় সতীশচন্দ্ৰ সেন বাহাদুর।
বাহাদুরের জননী । হেমেশ্বরী দেবীর বাৎসল্যের গুণে স্বামীর বিধবা ভগিনী এবং দুইটী বিধবা ভাগিনেয়ী তঁহাদের পরিবারে আশ্রয়প্ৰাপ্ত হইয়া প্ৰতিপালিত হইয়াছিলেন। রুক্মিণী দেবী, কিশোরী দেবী এবং কাশীশ্বরী দেবী এই তিন কন্যা এবং একমাত্র পুত্ৰ সতীশচন্দ্ৰকে রাখিয়া হেমেশ্বরী দেবী ৩০ বৎসর বয়সে পরলোক গমন করেন। শরচ্চন্দ্ৰ সেন দ্বিতীয়বার দার পরিগ্রহ করেন। তঁহার দ্বিতীয়া স্ত্রীর নাম ষোড়শীবালা দেবী। ইহার গর্ভে ছয়টীি পুত্রসন্তান জন্মে। (১) যোগেশচন্দ্র (২) শ্ৰীশচন্দ্ৰ (৩) জ্যোতিশচন্দ্ৰ ( ৪ ) ক্ষিতীশচন্দ্ৰ (৫) পরেশ চন্দ্ৰ (৬) দীনেশচন্দ্ৰ।
বাল্যকাল হইতে সতীশচন্দ্ৰ শান্ত ও নিবিষ্টচিত্তে পাঠাভ্যাস করিতেন । তিনি প্ৰথমতঃ নিজ গ্রামের পাঠশালায় প্ৰাথমিক শিক্ষা সমাপন করিয়া সারোয়াতলী মধ্যবঙ্গ বিদ্যালয়ে প্ৰবিষ্ট হন । বাঙ্গালা-শিক্ষা সমাপ্ত হওয়ার পর তঁহার পিতা তাহাকে পটীয়া DDBBB BBDDDBBD DD BD SBDDS S HHHHH HD খ্ৰীষ্টাব্দে সতীশচন্দ্ৰ মধ্য ইংরেজী পরীক্ষায় পাচ টাকা বৃত্তি লাভ করেন। এই বৃত্তি-প্ৰাপ্তিতেই শিক্ষার প্রতি র্তাহার অনুরাগ বদ্ধিত হইতে থাকে। জীবনের প্রারম্ভেই সতীশচন্দ্রের মেধা ও তীক্ষ্ম বুদ্ধির অনেক পরিচয় প্ৰাপ্ত হওয়া যায়। ১৮৭৬ খ্ৰীষ্টাব্দে তিনি চট্টগ্রাম জিলা স্কুল হইতে এণ্টান্স পরীক্ষা প্ৰদান করিয়া ১০২ টাকা বৃত্তি লাভ করেন। এইরূপে এফ-এ পরীক্ষায়ও তিনি ২০২২ টাকা সিনিয়র বৃত্তি প্ৰাপ্ত হইয়াছিলেন। চট্টগ্রাম কলেজে অধ্যয়নকালে তদানীন্তন প্রিন্সিপাল চন্দ্রমোহন মজুমদার এবং গণিতশাস্ত্রের অধ্যাপক রাজকুমার সেন এই নিরীহ ও শান্ত বালক সতীশচন্দ্ৰকে বড়ই স্নেহের চক্ষে দর্শন করিতেন। প্রেসিডেন্সি কলেজে বি-এ অধ্যয়নকালে তিনি ভয়ানক পীড়িত হইয়া পড়েন, কারণ
तुळङौश्वन ९३ त्रिं

